
 2024/10/23ko prentsa-oharra 
 

ESTABLEZIMENDU TURISTIKO HARTZAILEEN INKESTA. Hotelak izan ezik. 2024ko iraila 

 

Euskal AEko landa-ostatuetan gaualdiak % 1,5 jaitsi dira 
2024ko irailean, eta apartamentu turistikoetan % 8 igo dira 

 
 
Udako hiru hilabeteetan, landa-ostatuetako gaualdiak % 1,9 jaitsi dira eta apartamentu 
turistikoetakoak % 11,6 igo dira 
 
Euskal AEko landa-ostatuetako sarreren kopurua % 6,3 jaitsi da 2024ko irailean, aurreko urteko 
hil berarekin alderatuta, eta ostatu-gauak ere % 1,5 jaitsi dira, Eustatek landutako datuen arabera. 
Urte arteko aldakuntza horiekin, irailean 17.668 sarrera izan dira eta ostatu-gauak, berriz, 44.462.   
 
 

 
 
Aurreko urteko irailarekin alderatuta % 0,1eko aldakuntza txikiarekin, 2024ko irailean Euskal AEko 
landa-ostatuetan izan diren sarrera guztien % 36,1 atzerritarrenak izan dira. Ostatu-gauen kasuan, 
bestalde, osatu-gau guztien % 33,8 izan dira atzerritarrenak, eta 2023ko irailarekin alderatuta % 4,3 
igo dira, beraz.   
 
Lurralde historikoen arabera, Araban sarrerak egonkor mantendu dira, eta Gipuzkoan, berriz, % 5,0 
jaitsi dira eta Bizkaian % 10,8. Ostatu-gauei dagokienez, Araban % 9,9 jaitsi dira eta Bizkaian % 7,4; 
Gipuzkoaren kasuan, berriz, % 4,6 igo dira urtetik urterako datuen arabera.  

Euskal AEko era honetako establezimenduetako batez besteko egonaldia 2,52 egunekoa izan da 
2024ko irailean, aurreko urteko hil bereko 2,40 eguneko batez besteko egonaldiaren gainetik. Batez 
besteko egonaldia bidaiariek gaua igarotzen duten establezimendu bakoitzean batez beste ematen 
duten egun-kopuruari dagokio, eta ez Euskal AEn egiten duten egonaldiaren guztizko iraupenari. 
  
Plazen araberako okupazio-maila hamarren bat igo da 2023ko irailekoarekin alderatuta, eta 
% 33,1ekoa da. Gelakako okupazioak, aldiz, urtetik urterako ehuneko 2 puntuko igoera izan du, eta 
azken hilabetean % 40,3koa izan da.  
 
Apartamentu turistikoei dagokienez, 2024ko irailean 19.640 sarrera erregistratu dira, eta ostatu-
gauak 65.993 izan dira. Datu horiek aurreko urteko irailekoekin alderatuz gero, sarreren kasuan 
igoera % 4,4koa izan da eta ostatu-gauen kasuan % 8,0koa.   
 
Apartamentu turistiko esaten zaio blokearen edo multzoaren modalitatean kudeatzen duen 
ustiapeneko enpresa-unitate baten pean eskaintzen den ostatu-unitate bakoitzari. Ez dira epigrafe 
honetan sartzen turismo-erabilerako etxebizitzak, arrazoi turistikoengatik aldi baterako 
eskaintzen, merkaturatzen edo lagatzen diren etxebizitza partikularrak. 
 

 
 
Euskal AEko apartamentu turistikoetako sarrera guztien % 41,6 eta ostatu-gau guztien % 41,7 
atzerriko bisitariei dagozkie, irailean urte arteko % 8,8ko eta % 10,9ko igoerak izan ondoren, 
hurrenez hurren.  
 
Apartamentu turistikoetako batez besteko egonaldia 3,36 egunekoa izan da 2024ko irailean, eta 
2023ko irailean Euskal AE osoan 3,25 egunekoa izan zen. Araban, mota horretako 
establezimenduetako batez besteko egonaldia 8,27 egunekoa izan da, Gipuzkoan 5,01 egunekoa 
eta Bizkaian 2,33 egunekoa.  

Euskal AEko plazen okupazio-maila % 41,8ra iritsi da, 2023ko irailean baino ehuneko 0,2 puntu 
txikiagoa. Apartamentu bakoitzeko okupazio-maila, berriz, ehuneko 1,7 puntu igo da, eta % 72,9ra 
iritsi da.  
 
Euskal AEko aterpetxe turistikoei dagokienez, 2024ko irailean urtetik urterako % 22,1eko igoera 
izan da sarreretan, eta guztira 24.891 sarrera eta 41.304 ostatu-gau izan dira. Bizkaian 20.152 
ostatu-gau erregistratu dira, Gipuzkoan 20.687 eta, azkenik, Araban, era horretako ostatuetan 
egindako ostatu-gauak 466 izan dira.  
 
 

 
 
Turismo-aterpetxeetako egonaldiaren batez besteko iraupena, 2024ko irailean, 1,66 egunekoa izan 
da Euskal AE osoan, eta plazen okupazio-maila, urte batetik bestera ehuneko 3,4 puntu igo ondoren, 
% 39,2koa.   

2024ko udako balantzea 
 
 
2024ko udan, Euskal AEko landa-ostatuetako gaualdiak % 1,9 jaitsi dira, eta 
apartamentu turistikoetan % 11,6 igo dira 
 
Udako hiru hilabetetan (2024ko uztailean, abuztuan eta irailean) Euskal AEko landa-ostatuetako 
ostatu-gauak % 1,9 jaitsi dira aurreko urteko udarekin alderatuta, eta sarrerak ere % 3,0 jaitsi dira.  
 
Lurralde historikoen arabera banatuta, ostatu-gauak % 1,0 igo dira Gipuzkoan eta Bizkaian, berriz, 
% 7,5 jaitsi dira eta Araban % 0,2. Sarrerak % 8,5 igo dira Araban, eta Bizkaian, aldiz % 7,9 jaitsi 
dira eta Gipuzkoan % 3,2.   
 

 
 
Batez besteko egonaldia 3,16 egunekoa izan da, 2023ko udako 3,13 eguneko batez besteko 
egonaldiaren gainetik. Nabarmentzen da Gipuzkoako batez besteko 3,38 eguneko egonaldia, eta 
Bizkaian 3,04 egunekoa izan da eta Araban 2,74 egunekoa.   
 
Era horretako ostatuetako plazen araberako okupazio-maila, Euskal AE osoan, % 49,9koa izan da, 
eta gelen araberakoa % 55,8koa. Horrek adierazten du plazen kasuan ehuneko 0,1eko jaitsiera izan 
dela eta gelen kasuan, berriz, 0,8 puntuko igoera.  
 
Euskal AEko apartamentu turistikoei dagokienez, 2024ko udan 78.015 sarrera izan dira, aurreko 
udarekin alderatuta % 12,5eko igoera izan ondoren. Bestalde, ostatu-gauak 242.657 izan dira, 
2023ko udan baino % 11,6 gehiago.  

Lurralde historikoen arabera banakatuta, Gipuzkoan sarreretan izandako % 22,0ko igoera eta 
ostatu-gauetan izandako % 10,2koa aipatu behar dira. Bizkaian % 14,0ko eta % 12,7ko igoerak izan 
dira aldaera horietan, eta, azkenik, Araban sarrerak % 32,9 jaitsi dira eta ostatu-gauak, berriz, 
% 11,5 igo dira. 
 
 

 
 
Batez besteko egonaldia 3,11 egunekoa izan da 2024ko udako hiru hilabeteak kontuan hartuta, eta 
2023ko aldi berean 3,14 egunekoa izan zen.  
 
2024ko udan, Euskal AE osoko plazen okupazio-maila % 51,3koa izan da, eta 2023koarekin 
alderatuta ehuneko 2,0 puntuko igoera izan da; apartamentuen kasuan % 71,4koa izan da, eta urte 
arteko datuetan ehuneko 1,2ko igoera izan da, beraz.  
 
2024ko udako hilabeteetan, Euskal AEko aterpetxe turistikoetako sarrerak 96.519 izan dira 
guztira, eta ostatu-gauak 174.758. Aurreko urteko udako datuekin alderatuz gero, sarreren kasuan 
igoera % 18,1ekoa izan da eta ostatu-gauen kasuan % 15,1ekoa. 

Informazio-oharra 
 
ETHren erantzun-tasa % 95,2koa izan da hilabete honetan landa-ostatuetan, % 87,1ekoa 
apartamentu turistikoetan eta % 83,5ekoa aterpetxe turistikoetan. Eustatek egindako ahalegina 
eskertu die inkesta honetan parte hartu duten establezimendu guztiei. 
 
 
 Informazio gehiago: 
Eustat - Euskal Estatistika Erakundea / Instituto Vasco de Estadística  
C/ Donostia-San Sebastián, 1  01010 Vitoria-Gasteiz 
Prentsa Zerbitzua: Tlf: 945 01 75 62  


